
›› IRITSI DA AZKENEAN EHUNMILAK PROBA
Parte-hartzaileak gaur irtengo dira 18:00etan Beasaindik; Usabalen Ochoa de Olzaren dokumentala eskainiko dute › 2-3

ESKUALDEKO EGUNKARIA

Zortzimilakoak
gertuago 
Aranburu jauregian 
TOLOSA Edurne Pasaban mendigoizalearen
omenezko erakusketa zabalduko dute gaur 5



Urola kostatik barrena Ernio (1.075 metro) igo ostean Tolosaldera jaitsiko dira Zelatunetik, Bidegoiandik, Albizturtik barrena, gero Tolosara ailegatzeko; hemendik Altzora joango dira.HITZA

GAILURRAK ATZEAN UTZIZ

Kirola›› Gaur 18:00etan Beasaindik abiatuko da
Ehunmilak, Europan 11.000 metroko malda
positiboa gainditzen duen Ultra Trail bakarra. 

ESTI EZEIZA

Iritsi da horrenbeste prestakuntza
eta lanen ondoren, azken hilabete-
etan egindakoaren emaitzak fro-
gan jartzeko eguna. Lasterkariak
gaur, 18:00etan abiatuko dira Bea-
saingo plazatik. 

Goierriko eskualdearekin bate-
ra, Tolosaldea, Urola Kosta eta
Urola Garaia zeharkatuko dituzte.
Bertako tontorrik altuenak igaro-
az: Txindoki (1.346 metro), Ganbo
(1.402 metro), Aizkorri (1.528 me-
tro), Erlo (1.026 metro), Izazpi
(967 metro) eta Ernio (1.075 me-
tro). Proba hau burutzeko 48 ordu
izango dituzte parte-hartzaileek,
eta tarte horretan, ibilbidean zehar
jarrita egongo diren igarotze-kon-
troletatik pasa beharko dute. An-
tolatzaileen aurreikuspenen ara-
bera, helmugara iristen lehenak 24
ordu baino gutxiago behar izango

ditu. Honenbestez, bost bailara eta
29 herri zeharkatuko dituzte las-
terkariek, tartean eskualdeko sei:
Bidegoian, Albiztur, Tolosa, Altzo
Abaltzisketa eta Amezketa.

48 ordu iraungo ditu gehienez
probak eta bi egun hauetan, bolun-
tarioek egin beharreko lana handia
baldin bada ere, aurreko egunetan,
prestaketetan ere denbora ugari
pasa behar izan dute. Horren adi-
bide, lasterketako 168 kilometroak
balizatzeko, 6.000 baliza berezi
eta foku jarri behar izan dituztela,
ibilbidea seinaleztatzeko. Ehun-
milakerako sortu den boluntario
taldeak gogor egin beharko du lan
gaurtik igandera bitartean ere,
zazpi anoa gune antolatu baitituz-
te, bertan 20.000 litro likido eta
3.000 kilogramo fruta banatuko
dituztelarik. 

Sendagile, erizain eta 20 anbu-

lantzia ere prest egongo dira ibilbi-
dean zehar. 30 fisioterapeuta ere
lasterketako puntu ezberdinetan
kokatuko dira korrikalariei lagun-
tzeko eta bere zerbitzuak eskain-
tzeko.

Iristeko arazorik ez
Proba egunetarako autobus zerbi-
tzu ezberdinak eta aparkalekuak
atondu dituzte antolatzaileek.
Hala, hiru parking jarri dituzte:
bata, Renfeko muellean (Berne-
deo parkingeko goialdean), bestea,
CAF - Senpereko aparkalekua eta
azkenik, Indarreko aparkalekua.
Aparkaleku berezi hauetan 900
autorentzako tokia izango da. 

Zuzenean jarraitzeko 
aukera internet bidez
Lasterketa webgunetik ere jarrai-
tu ahal izango da. Lasterketa abian
jarri eta seigarren ordutik aurrera
ordulaurdenero korrikalari bakoi-
tzaren denborak webgunean pu-
blikatuko dira. 

Ehunmilak lasterketako krono-
metrai lana No Limit katalunia-
rrek burutuko dute. Sport-Iden
sailkapen sistema orokorra erabi-
liko dute kronometraia egiteko.
Lasterketako edozein unetan mai-
lakako sailkapenak, kontrol gune-
etako pasoak eta ibilbideak web-
gunean prest egongo direlarik.  

Sistema honek segurtasun osoa
bermatzen du datuen trataeran eta
igarotze gune guztietatik pasatze
denborak egiaztatzen ditu. Bestal-
de, korrikalari bakoitzak helmuga-
ra iristean denbora partzialen be-
rri izango du. Lasterkari bakoitzak
txip bat eramango du igarotze
gune guztietatik pasatzen dela
egiaztatzeko.  

Usabal kiroldegia
probako gune
garrantzitsu izango da
Aisia ›› Parte-hartzaileen
beharrak asetzeko ez ezik,
ikusleentzako ere izango
dira ekitaldiak bertan, 
gaur iluntzean eta gauean.

ERREDAKZIOA

Lasterketako ibilbidean zehar, To-
losako Usabal kiroldegia gune ga-
rrantzitsua izango da. Lasterka-
riek Kiroldegian, dutxak, hama-
kak eta poltsa edukiko dituzte,
ibilbidearen erdia-edo egin ondo-
ren indarrak berreskuratzeko.

Parte-hartzaileentzat ez ezik,
gainontzeko ikusleentzat ere gune
garrantzitsua da hau. Izan ere,
mendi lasterketarekin lotuta, Ina-
ki Ochoa de Olzaren dokumentala
ikusteko aukera izango da gaur
gauean, Usabal kiroldegian.
Proiekzioa 22:15ean izango da
Bide Bide jatetxeko terrazan.

Mendi proiekzio ezohikoa izan-
go da. Iñaki Ochoa de Olzaren
mendi erreskatea ikusi baitaiteke
bertan. Ochoa de Olza 2008ko
maiatzean hil zen Annapurnan
bere hamahirugarren 8.000ko
saiakeran. Honez gain, antolatzai-
leek aurreratutakoaren arabera,
«oso jende gutxik ikusi duen beste
bideo bat ikusteko aukera ere
egongo da, sorpresa txiki batekin».

Txolarre irratiak ere Ehunmilak
egitasmoarekin bat egitea erabaki

du. Hori dela eta, gaur 20:30etik
aurrera, saio berezi bat eskainiko
du Kiroldegitik. Zuzenean, laster-
keta nola doan jakiteko aukera
izango da irrati bidez, eta honen in-
guruko informazio guztia jaso. Es-
kualdeko irrati librekoak goizera
arte ariko dira lanean.

Bestalde, gauerdian, musika eta
erromeria doinuak ere izango dira
Usabalen. Kantuki musika talde
gaztea zuzenean entzuteko auke-
ra izango da.  Gainera, Bide Bide ja-
tetxe eta edaritegia gau guztian ze-
har zabalik egongo da, bertan itxa-
roten daudenen egonaldia horren
luze ez dadin egin.

Aurreikuspenen arabera lehen-
dabiziko lasterkaria goizaldeko or-
dubiak aldera iritsiko da, eta azke-
na, larunbatean, arratsaldeko hi-
ruetan. Beraz, denbora ugari dago,
lasterketa jarraitu ahal izateko. 

Usabaletik, jarraian, Amarozko
auzotik aterako dira baserri-bide-
etatik igo eta  Ollaungo gaina ingu-
ratuz Altzoko errepidera iristeko. 

Usabal kiroldegia.E. E.

›› ESKUALDEKO PARTE-
HARTZAILEAK

EHUNMILAK PROBA 
(168 kilometro)
Banaka
]Aitor Agirre Urkia.Villabona,
Aizkardi mendi elkartea.
] Iker Aizpuru Imaz.Tolosa, Alpi-
no Uzturre mendi elkartea.
]Josetxo Azpeitia Altuna.Villa-
bona, Aizkardi mendi elkartea.
]Juan Ramon Bastarrica Larrau-
ri.Tolosa, Atarrabi MT elkartea.
]Ricardo Cabanillas Arevalo.To-
losa
]Jose Luis Ferreira Mouro.Aste-
asu, Sprint elkartea.
]Javier Garduño Tena.Anoeta.
]Pedro Garduño Tena.Anoeta.
]Arkaitz Goikoetxeaundi Zaba-
la.Anoeta.
]Joseba Gurpegi Agesta.Alkiza,
Club Vasco de Campin.
] Iker Karrera Aranburu.Zizurkil,
Alpino Uzturre elkartea.
]Jacinto Lajas Vazquez. Irura,
Oargi mendi elkartea.
]Asier Mugika Briz.Elduain, Alpi-
no Uzturre mendi elkartea.
]Jose Manuel Villegas Marques.
Tolosa, Alpino Uzturre mendi el-
kartea.

Taldeka
]Aitzondo taldea.Txomin Otegi,
Iñaki Sarasua eta Jokin Txapartegi
asteasuarrek osatzen dute taldea. 
]Erretxinak taldea.Juan Jose
Aizpun (Tolosa), Juan Mª Sagredo
(Ibarra) eta Miguel Angel Zume-
tak (Biriatua) osatzen dute taldea.   

GOIERRIKO BI HANDIAK
PROBA (82 kilometro)
]Fermin Arregi Irazusta. Tolosa. 
]Jon Delgado Tolosa. Tolosa.
]Jose Mari Etxeberria
Garmendia. Zizurkil.
]Monica Grajera Jorba. Alkiza.
]Lontxo Iriarte Tellejero.
Ikaztegieta
]Txomin Isuntza Zelaia. Asteasu
]Jaime Orbegozo Galarraga.
Albiztur.
] Iraitz Zubeldia Mujika.
Abaltzisketa.

›› AUTOBUS ZERBITZUAK IBILBIDEAN ZEHAR

Lehendabiziko autobusa
]Beasain (18:30) -Zumarraga
(19:00) (Ostirala, 2010 - 07 - 16).
Irteera orduak: 18:30 / 19:30 /
20:30.
]Zumarraga (19:00) - Beasain
(19:30) (Ostirala, 2010 - 07 - 16).
Irteera orduak: 19:00 / 20:00 /
21:00.

Bigarren autobusa
]Zumarraga (21:00) - Azpeitia
(21:40) (Ostirala, 2010 - 07 - 16).
Irteera orduak: 21:00 / 22:30 /
24:00.
]Azpeitia (21:4) - 
Zumarraga (22:20) (Ostirala, 
2010 - 07 - 16). Irteera orduak:
21:40 / 23:10 .
]Azpeitia (24:40) - Tolosa
(01:30) - Beasain (01:50)

Zumarraga (02:15) - Azpeitia
(02:45) ( Larunbata, 2010 - 07 -
17). Irteera orduak: 24:40 / 02:45
/ 04:40 / 06:35 /08:30 .

Lehendabiziko autobusa
]Beasain  (02:00) - Lazkao
(02:10) - Ataun SM (02:20) -
Ataun SG (02:30) - Lizarrusti
(03:00) (Larunbata, 
2010 - 07 - 17). Irteera orduak:
02:00 / 04:00 / 06:00 / 08:00 /
10: 00 / 12:00 / 14:00 / 16:00 /
18:00 / 20:00 / 22:00 / 
24:00.
]Lizarrusti (03:00) - Ataun SG
(03:30) - Ataun SM (03:40) -
Lazkao (03:50) - Beasain
(04:00) (Larunbata, 2010 - 07 -
17). Irteera orduak: 03:00 / 05:00
/ 07:00 / 09:00 / 11: 00 / 13:00 /

15:00 / 17:00 / 19:00 / 21:00 /
23:00 / 01:00.

Hirugarren autobusa
]Tolosa (04:30) - Amezketa
(04:50)  - Abaltzisketa (05:00) -
Larraitz (05:05) - Zaldibia
(05:20) - Ordizia (05:30) - Bea-
sain (05:35) - Tolosa (05:55) 
(Larunbata, 2010 - 07 - 17). Irtee-
ra orduak: 04:30 / 06:00 / 07:30
/ 09:00 / 10:30 / 12:00 / 13:30 /
15:00 / 16:30 / 18:00 / 19:30 /
21:00 / 22:30.

Laugarren autobusa
]Beasain (04:00) - Idiazabal
(04:20) - Etxegarate (04:45) -
Otzaurte (05:00) - Zegama
(05:30) - Zerain (05:45) - Muti-
loa (06:00) - Liernia (06:00) -

Ormaiztegi (06:15) - Beasain
(06:30)  (Larunbata, 2010 - 07 -
17 / igandea, 2010-07-18). Irtee-
ra orduak: 04:00 / 06:30 / 09:00
/ 11:30 / 14:00/ 16:30/ 19:00 /
21:30 / 24:00 / 02:30 / 05:00 /
Hemendik aurrerakoak ez dira
Idiazabal, Etxegarate, Otzaurte eta
Zegaman geldituko. 07:30 /
08:30 / 09:30 / 10:30 / 11:30 /
12:30 / 13:30 /14:30 / 15: 30
/16:00.  

Autobus zerbitzua
Beasainen
]Plaza (01:00) - Antzizar
(01:05) - Montte (01:10) - Antzi-
zar (01:25) - Plaza (01:30) (Igan-
dea, 2010 - 07 - 18). Irteera or-
duak: 01:00etik aurrera, ordu er-
diero. 

Autobus zerbitzua ikusle
eta parte-hartzaileentzat
Garraioa ›› Ibilbide guztitik
barrena, probak irauten
duen bitartean, autobusak
ibilliko dira jendea batetik
bestera eramateko.

Ehunmilak mendi lasterketarako
autobus zerbitzu bereziak jarri
ditu antolakuntzak. Batetik, Bea-
sain kanpoaldean jarriko diren
aparkalekuak Beasaingo erdigu-
nearekin lotzeko, eta bestetik, las-
terketa igarotzen den herri ezber-
dinak lotzeko.

Zerbitzu honekin, auto priba-
tuen erabilera murriztu nahi dute .
Antolatzaileak, ikusleak nahiz par-
te-hartzaileak eramateko balioko
dute. Izan ere, min hartutako, zein
beste arrazoiengatik erretiratu di-
ren parte-hartzaileak abiapuntu-

ra, hau da, Beasainera, inguratzeko
erabiliko baitituzte. 

Hori dela eta, autobusak erabil-
tzeko garaian lehentasuna izango
dute parte-hartzaileek eta antola-
kuntzakoek. 

Honenbestez, une jakin batean,
autobusaren zain, ibilgailuak onar
ditzakeen baino pertsona gehiago
baldin badaude, lehenak autobu-
sean sartzen, parte-hartzaileak eta
antolakuntzakoak izango dira.
Ikusleek, hurrengoa iritsi arte itxa-
ron beharko dute. 

Parte-hartzaileen eta antola-
tzaileen atzetik, parte-hartzaileen
laguntzaileek dute lehentasuna,
eta azkenik, ikusleek. 

Azken hauek, autobusak erabili
ahal izango dituzte, lasterketa
puntu ezberdinetan ikusi ahal iza-
teko. Oinez edo korrika 168 kilometro zeharkatuko dituzte parte-hartzaileek.S. G.



Jaiei hasiera emateko suziria Txintxarri abesbatzak bota zuen. E. MAIZ

Herritarrek gustura bildu zituzten balkoitik botatako goxokiak. E. MAIZ

Txintxarriaren
igoerarekin 
hasi dira 
Karmen jaiak 
Alegia›› Atzo izan zen Txintxarriaren igoera, eta
50 urte bete dituen Txintxarri abesbatzak izan
zuen pregoia irakurtzearen ardura.

OIHANA IGUARAN

Atzo eman zitzaien hasiera ofizial-
ki Alegiako Karmen jaiei, bezpe-
ran alternatiboak hasi ostean. Jen-
de mordoa bildu zen Udaletxeko
plazan, Txintxarriaren igoerara-
ko. Aurten 50 urte betetzen dituen
Txintxarri abesbatzak eman zien
hasiera jaiei, kantuan. Baina urteu-
rrena behar bezala ospatzeko,
igandean ekitaldi berezia antolatu
du abesbatzak, txistularien alarde-
arekin batera.

Jai hasiera emateko suziria arra-
tsaldean bota bazuten ere, goizetik
hasiak ziren festak, egitarau zaba-
larekin. Izan ere, «aurten festak lau
egunetara trinkotzea egokitu da
eta hainbat ekitaldi goizera pasa
behar izan ditugu» azaldu du Mai-
der Jauregi jai batzordeko kideak.

«Jubilatuen eta
haurren eguna»
Atzo suziriaren aurreko ekitaldiak
haur eta jubilatuei zuzenduak izan
ziren, goizeko jubilatuen martxa,
haur jolasak eta apar festa kasu. 

Gero zahagiardoa izan zuten,
ohitura den bezala, eta jarraian,
kontzertuak. 

«Aurten kontzertuen gaua in-
dartzea zen gure erronka» aitortu
du Maider Jauregik, eta horrega-
tik egin dute aurten ahalegin bere-
zia kontzertu erakargarriak anto-
latzen.

›› EGITARAUAK

JAI OFIZIALAK
Gaur, hilak 16
]09:00.Herriko Txistularien eta
trikitilarien diana herriko kaleetan
zehar.
]09:30.Giroarte dultzaina talde-
aren diana.
]11:00. Iraunkorrak txaranga ka-
lez kale ibiliko da.
]12:30.Alegiako Sutarri dantza
taldearen emanaldia herriko pla-
zan.
]16:00.Umeen Santos Futbito
Torneoaren finala.

]17:00.Haur jaialdia eskolako
atarian. Jarraian, merienda eta jo-
koak izango dira.
]19:00.Hortzmuga taldearen
Olympikas 2012 izeneko kale-an-
tzerkia.
]21:00.Zahagiardoa. Ardoa Gaz-
tetxeak jarriko du eta postrea, al-
diz, Udalak.
]22:30.Pilota partidak: 
Iñaki Artola-Beñat Zabala eta Be-
ñat Urretabizkaia-Erik Jaka kade-
teak; Ainhoa Garmendia (Alegia)-
Nagore Arozena (Lizartza) eta
Uxue Fernandez (Urretxu)-Ain-
hoa Montes (Intxaurrondo); eta
Ugaitz Renobales-Asier Mintegi
eta Iurgi Larrañaga-Eneko Gala-
rraga seniorrak. 
]00:00.Humus talde tolosarra-
ren eta We are standard taldearen
kontzertuak.

JAI ALTERNATIBOAK
Gaur, hilak 16
]Eguerdian.Bazkari herrikoia
egingo da.
]Jarraian.Zahagiardoa izango da
bertaratutako guztientzat.
]Ordu txikitan.Gau elektronikoa
izango da goizaldera arte.

Apar festan haur ugari bildu ziren atzokoan.E. MAIZ

Gaurkoa izango da egun sendo-
ena batzordearen ustez, urtetik ur-
tera indartsuago eta ikusgarriago
dagoen Sutargi dantza taldearen
emanaldiarekin bereziki, baina
baita gainerako ekitaldiekin ere,
kontzertuak esaterako.



Goian, argazkiak euren azalpenekin. Behean, espedizioetako materiala. I.T.

Pasabanen eskutik
zortzimilakoak
ezagutzeko aukera
Mendia ›› Gaur zabalduko
dute mendigoizalearen
omenezko erakusketa
Aranburun; bihar Edurne
Pasaban bertan izango da.

ERREDAKZIOA

Munduko hamalau zortzimilako-
en erronka gandituta, hamaika
izan dira Edurne Pasaban mendi-
goizale tolosarrak jaso dituen sari,
omenaldia eta izendapenak.
Oraingo honetan, bere omenez
erakusketa bat jarri dute Aranburu
jauregian. Gaur zabalduko dute,
eta irailaren 12ra arte egongo da
ikusgai, astelehenetik igandera,
17:30etik 20:30era. Inaugurazio
ofiziala bihar izango da, 12:30ean,
Pasaban bera, bertan izango dela-
rik.

Ez dira asko munduan 8.000
metroko gailur bat igotzeko auke-
ra izan dutenak. Beraz, altuera ho-
rietan zer sentitzen, ikusten edo
entzuten den gutxi batzuek baino
ez dakite. Horixe da, hain zuzen
ere, erakusketa honen helburueta-
ko bat, zortzimilakoak herritarrei
gerturatzea. 

Ikus-entzunezkoak 
eta materiala
Erakusketa argazkiz dago osatua
hein handi batean. Espedizio guz-
tietan zehar ateratako irudiak bil-
tzen ditu, eta tolosarrak tontor ba-
koitzak beretzat duen esanahia eta
bertan bizitakoak eta gogoetak
azaltzen ditu.

Horretaz gain, Edurne Pasaban,
Asier Izagirre eta gainerako espe-
diziokideek erabili duten materia-
la ere ikusgai egongo da, hala nola,
kanpin denda, botak, buzoak, mo-
txilak, bastoiak, sokak, pioletak,
eguzki-plakak edota kanpalekue-
tan jartzen diren banderatxoak. 

Erakusketako gela batzuetan
espedizioetako bideoak ere ikus-
gai izango dira etengabe, eta hama-
lau zortzimilakoekin zerikusia du-
ten gazte nahiz helduentzako libu-
ruak ere jarri dituzte. 

Saria bisitarien artean
Bestalde, erakusketara gertura-
tzen direnek saria ere eskuratu
ahalko dute, Aralar Kirolak den-
dak mendiko botak zozketatuko
baititu. Irailaren 12ra arte izango
da erakusketa, eta zozketa hurren-
go egunean egingo dute.

Ezkerrean, mendiko botak. Eskuinean, kanpalekua irudikaturik, kanpin dendarekin. I.T.

Txernobilgo umeek Topic
bisitatuko dute bihar
GIZARTEA ]Topic Txotxongiloen
Nazioarteko Zentroak Bikarte el-
karteko kideen bisita izango du
bihar. Hain zuzen ere, 123 pertso-
na joango dira, eta horien artean
uda Euskal Herrian igarotzera eto-
rri diren Txernobilgo 47 haur eta
hauek etxean hartu dituzten fami-
liak. 11:00etan iritsiko dira Topic-
era, eta lehendabizi museoa bisi-
tatuko dute, eta ondoren txotxon-
gilo tailerretan hartuko dute parte.
Jubilatuen egoitzan bazkaldu os-
tean, 18:30ean, txotxongiloen
emanaldi bat izango dute ikusgai,
Tamborecos izenekoa. Kolonbiako
Teatro Comunidad taldeak abesti
tradizionalak, rondak eta jokoak
erabiliko dituzte, besteak beste,
antzezlan honetan.

Done Jakue bideari buruz
antzerkia, gaur, 22:00etan
KULTURA ]Mexikoko Unibertsitate
Autonomoko ikasleez osaturiko
Masca Teatro taldeak Done Jakue
erromeria (Romeria a Santiago)
antzezlana eskainiko du gaur, Pla-
za Berrian, 22:00etatik aurrera.
Lan honek Done Jakue bideak his-
torian zehar izan duen lekua irudi-
katu nahi du txotxongilo eta zuze-
neko musikaren bidez. Xakobeo
urtea dela-eta antolatu dituzte eki-
taldiok Done Jakue bidea igaro-
tzen den lurraldeetatik.

L Laburrak

Bihar izango da Edurne Pasaban erakusketa ikusten. I.T.



Emparanza, Uribarren eta Merino egiaztagiria jasotzeko unean.E. MAIZ

EAE-ko lehen AENOR-en egiaztagiria
Fraisoroko Laborategiak eskuratu du 
Zizurkil ›› Nekazaritza eta
Ingurumen laborategiak,
ingurumen kudeaketaren
AENOR ISO 14001
egiaztagiria jaso du.

ERREDAKZIOA

Fraisoroko Nekazaritza eta Ingu-
rumen laborategiak, atzo, AENO-
Rek ematen duen, ingurumen ku-
deaketaren  ISO 14001 egiaztagiria
jaso zuen. 

Fraisoroko Laborategian bertan
izan ziren Rafael Uribarren, Landa
Ingurunearen Garapeneko dipu-
tatua, Luz Emparanza, AENOR-
eko Euskal Herriko zuzendaria eta
Domingo Merino, Fraisoroko La-
borategiaren zuzendaria.

AENOReko Luz Emparanza-
ren eskutik jaso zuen ziurtagiria,
Rafael Uribarren Diputatuak. Uri-
barrenen esanetan: « ziurtagiri ho-
nek erakusten du Fraisoroko Ne-
kazaritza eta Ingurumen Labora-
tegia bikain ari dela
ingurumenaren babesean. Balia-
bideen erabileran, arrazionaliza-
zio irizpideak ezartzen baitituzte.
Energia berriztagarrien alde egi-
ten dute, I+G+B proiektuak bul-
tzatzen dituzte eta emisio kutsa-
korren murrizpena bultzatzen
baitute» azpimarratu zuen.

Ingurumen bereizgarri hau lor-
tzen duen Euskal Autonomia Er-
kidegoko lehenengo laborategia
da. Estatuan ere, horrelakorik lor-
tu duten gutxi dira.

Fraisoro, Gipuzkoako Foru Al-
dundiaren laborategi publiko bat
da. Landa ingurunea garatzeko xe-
dez, ingurumenari buruzko eba-
luazio analitikoak eta aholkulari
lanak egiten ditu. Bere bezero ditu:
Landa Garapeneko Departamen-
tua nahiz Gipuzkoako Foru Al-
dundiko gainerako departamen-
tuak, beste erakunde batzuk eta

zerbitzua eska dezaketen zenbait
partikular.  

Zentroaren helburua, garai be-
rrietara egokitzea da. Zerbitzu ho-
beagoa eskainiz, bezeroen premia
eta itxaropenarekin bat etorriko
dena eta administraziotik bultza-

tuko diren I+G+B proiektuetan la-
gundu nahi du. 

Ebaluazio lanabes on batek tek-
nika analitiko aurreratuak behar
ditu eta baita, prestakuntza bere-
zia eta instalazio egokiak ere. Har-
tara,  ingurumenaren egoera eta

nekazal elikagaien kalitatea era-
ginkorki neurtu dezakete. 

Ziurtagiria lortzeko idatzizko
ziurtasunak behar dira
ISO 14001 ziurtagiria lortzeko, be-
harrezkoa da idatzizko ziurtasu-
nak edukitzea: Legezko baldin-
tzak betetzea. Jarduerak sortzen
dituen hondakinen kudeaketa
egokia egitea. Laborategia den al-
detik, horrek diru kostua du eta gi-
zataldeari lan handia eskatzen dio. 

Berriztagarrien kontsumoa mu-
rriztea: elektrizitatea, gasa, papera,
erreaktiboak,...

Praktiketako langileen presta-
kuntza ingurumenean arduradun
izan daitezen. Hornitzaileei, le-
gezko baldintzak bete ditzaten es-
katu eta baloratzea. Ingurumen
Larrialdiaren plana. Hobekuntza
helburuen plana. Sistemaren urte-
ko berrikuspena eta AENOR-en
urteko auditoria, barrukoa eta
kanpokoa egitea.

AENOR ETA ISO 14001, INGURUMEN
KUDEAKETAREN ZIURTAGIRIA

AENORen Ingurumen Kudeaketaren Sistemaren Ziurtagiria, ISO 14001,
nazioarteko arauan oinarrituta dago. Munduan gehien zabaldua dagoen
ingurumen kudeaketaren lanabesa da honako hau. 220.000 ziurtagiri
daude ia 155 herrialdetan banatuta. 

AENOR 1986. urtean sortu zen erakunde pribatu bezala eta irabazi as-
morik gabe. Hamaika herrialdetan dago finkatuta. AENOR-ek, arau tek-
niko eta ziurtagirien bidez, enpresen, produktuen eta zerbitzuen kalitatea
eta lehiakortasuna hobetzen laguntzen du. 

Ingurumen ziurtagiri baten abantailak asko badira ere, hiru dira nagusi:
konpromisoa modu zuzen eta sinesgarrian erakustea, energia, lehengai
eta ur kontsumoa optimizatu eta prozesuak hobetuta onura ekonomiko-
ak lortzea, eta legezko arriskuak murriztea. Horretarako baliabide ego-
kiak erabiltzen ditu. Eragin horiek saihesteko, gutxitzeko edo kontrola-
tzeko, beti ere, arrazionaltasun sozio-ekonomikoarekiko oreka batean,
etengabeko hobekuntzaren alde eginez.

›› FRAISOROKO
LABORATEGIAREN
ZERBITZUAK

]Animalien Osasuna.Abeltzain-
tza esparruaren behar analitikoak
egiten ditu. Gaixotasunen diagno-
sia eginez, abereen osasuna hobe-
tzeko. 
]Urak eta Isurketak.Plubiografo-
etako, ibaietako, arroetako, urez-
tatzeko eta hidroponiako uren, in-
dustria isurketen, zabortegietako
lixibiadoreen... kontrol analitikoa.
]Produktu fitosanitarioen eta
kutsagarrien hondakinak.Landa-
re-osasunerako produktuak jana-
ri-produkzioan arazoak sortzen di-
tuzten izurri eta gaixotasunak kon-
trolatzeko erabiltzen dira.
]Laborantzarako substratuak.
Lagin mota horien analisi zehatzak
egiten dira, Normalizazioko Euro-
par Batzordeko Arau Teknikoen
arabera. Laborategiak, ENACek
emandako egiaztapena du, subs-
tratuetan eta lur-hobetzekoetan
parametroak analizatzeko.
]Landaketa zoruak.Nekazaritza-
ko eta basogintzako lurren eta lur
kutsatuen analisi fisiko-kimikoa
egiten dute.
]Kirol zoruak.Esperientzia eta
ospe handia du kirol-zoruen arlo-
an. Barne hartzen ditu: zoru, hon-
dar, legar eta medeagarri organi-
koen laginak. Futbolekoetan ez
ezik, errugbiko, golfeko... 
]Landareak.Hainbat landare mo-
ten elikadura egoera ebaluatzeko
aukera eskaintzen du. 
]Animalien nutrizioa.Bazka,
pentsu eta lehengaien nutrizio ba-
lioa eta eransgarrien agerpena ja-
kiteko analisi fisiko-kimikoak egi-
ten dira. Baita animalia jatorriko
substantziarik ote dagoen eta on-
garri konposatuen osaketa mikro-
grafikoa zein den zehazteko auke-
ra ere eskaintzen da.
]Sagardoa eta  Txakolina.Sagar-
doen etaTxakolinen kalitatea eza-
gutzea. Hartzidura prozesuaren
kontrola aurrera eramateko erabil-
tzen dira. 
]Landare osasuna.Landareek
duten gaixotasun orori buruzko
diagnostikoak egiten dituzte.

N-1 errepideko trafikoa
desbideratuko dute asteburuan
Villabona ›› Gaur
18:00etan hasi eta etzi
20:00ak arte iraungo dute
aldaketek; lanek datorren
asteburuan jarraituko dute.

ERREDAKZIOA

Gipuzkoako Foru Aldundiaren
Bide Azpiegituretako sailak argitu
duenez, N-1 errepideko zorua be-
rritzen hasiko dira gaur Villabona-
ren eta Andoainen artean, Irungo
noranzkoan. Horiek horrela, gaur
18:00etatik aurrera N-1eko zorua-
ren egitura birgaitzen hasiko dire-
nez, Iruraren eta Andoainen arte-
ko bi zatitan trafikoa desbideratu-
ko dute. Aldaketak igandeko
20:00ak arte jarraituko dute. La-
nak hurrengo asteburuan ere egin-
go dituzte. 

Foru Aldundiak argitu duenez,
milioi bat euro inbertituko dituzte
N-1 errepideko zoruaren egitura
birgaitzeko, Iruraren eta Andoai-
nen arteko bi zatitan. 

Lanen nondik norakoak
Aipatu moduan, gaur hasiko dira
galtzadako zoruaren egitura bir-
gaitzen errepidearen Irungo no-
ranzkoan honako puntu hauetan:
batetik, Iruran, 438 kilometro
puntuan; Villabonan 442 kilome-

tro puntuan ; eta bestetik, Villabo-
nako 444 kilometro puntuan eta
Andoainen 445 kilometro pun-
tuan. «Horregatik asteburu hone-
tan by-pass bat egin beharko da,
bateragarriak izan daitezkeen la-
nak eta trafikoari eustea zirkula-
zioaren bi noranzkoetan», argitu
dute. Asteburu honetan, hortaz,

luzeraz kilometro bat baino zer-
txobait gehiago duen galtzada zati
batean egingo dituzte lanak Irun-
go noranzkoan, Villabonako A-15
autobideko sarreraraino. Hala, by-
passa Gasteizko noranzkoko gal-
tzadan jarriko dute, zati horren bi
muturretan dauden erdibitzaileez
baliatuta. 

›› XEHETASUNAK

]Errepidea.N-1 (Irungo noranz-
koan).
]Zatia.444,020 kilometro pun-
tutik 445,340 kilometro puntura.
]Udalerriak.Villabona, Aduna
eta Andoain.
]Egitasmoa.N-1 errepideko zo-
ruaren egitura birgaitzea 438 eta
442 kilometro puntuen artean eta
444 eta 445 kilometro puntuen
artean.
] Inbertsioa.948.000 euro.
]Trafikoan izango duen eragina.

Trafikoa moztuko dute Irungo no-
ranzkoan kilometro bateko zati
batean. By-passa egingo dute Gas-
teizko noranzkoan. 
]Hasiera. Gaur 18:00etatik aurre-
ra.
]Amaiera.Etzi, igandea, 20:00ak
arte.
]Ordezko bideak.Villabonan eta
Adunan sartzeko Villabonako ipa-
rraldeko lotunea (N-1 443). Ibilbi-
de luzeetarako, aldiz: AP-1 / AP-8
eta A-15. 

Villabona zeharkatzen duen N-1 errepide zaharra ere berritzen ari dira. E. MAIZ

Astelehenean egingo
dute Euskal Jaia
antolatzeko lehen bilera
Anoeta ›› 19:00etan
bilduko dira udaletxean;
aurtengoa Jaiaren
hirugarren edizioa
izango da. 

ERREDAKZIOA

Urriko bigarren igandean Euskal
Jaia egingo dute Anoetan eta hori
dela eta bilera egingo dute astele-
henean, hilak 19, 19:00etan udale-
txean bertan. Astelehenekoa le-
hen bilera izango da eta prestakun-
tzak egiten hasteko herriko talde
eta herritar oro bertan parte har-

tzera gonbidatu ditu Udalak. Eus-
kal Jaiaren helburua «gure euskal
nortasuna adieraztea» da batetik,
eta «bertako eta inguruko nekaza-
riei babesa adieraztea» bestetik,
Udalaren hitzetan.

Aurtengoa Jaia egiten duten hi-
rugarren urtea izango da eta orain
artekoetan bezala, datorren urrian
ere jende asko biltzea espero dute.
Iaz eguraldiak ez zuen gehiegi la-
gundu, baina hala ere, jende asko
gerturatu zen ekitaldi desberdine-
tara. 

Hauetan jendetsuena herri baz-
karia izan zen, 300 bat pertsona
bildu baitziren. 

Iaz 300 bat pertsona bildu ziren herri bazkarian. HITZA



Antzerkia
]Tolosa. Romeria a Santiago an-
tzezlana 22:00etan, Plaza Berrian.

Aurkezpena
]Villabona. Remi Gogoan ekime-
nak Remi, herriaren taupada liburua
aurkeztuko du 19:00etan.

Azoka
]Villabona. 14. Garagardo Azoka
Txerminen, 18:00etatik aurrera.

Ikus-entzunezkoa
]Tolosa. Ehun Milak mendi las-
terketarekin lotuta, Inaki Otxoa de
Olzaren dokumentala ikusteko
aukera 22:15ean Bide Bide jatetxe-
ko terrazan.

AAgenda

‹‹ Goiza Arratsaldea Tenperatura Bihar
2010-07-16

Eguraldia

›› 23°›› 15°

GOIZA EURIA
ARRATS. OSKARBI
BEROENA 21°
HOTZENA 12°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 032. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 118. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Asteburu paregabea
Goierri ezagutzeko 

PPublierreportajea

Segurako Erdi Aroko Jaia. Irudikapen landua ertaroko hiribilduan.

Asteburu honetan Goierri bisitatzeko eta gozatzeko osagai gehiago izan-
go dira. Kirolzalea bazara, EHUNMILAK ultratrail lasterketa ikusteko
aukera izango duzu, bai irteera eta bai helmuga Beasainen izango duena.
Ostiral arratsaldeko 18:00etan hasita astebukaera guztia izango da laster-
keta hori jarraitzeko aukra (www.ehunmilak.com).

Erdi Arora bidaia egin nahi baduzu, gerturatu Segurara, larunbat arra-
tsaldean eta igandean egun osoan zehar Segurako herria eta bertako ata-
riak Erdi Arora itzuliko dira, bi urtez behingo jaialdi ikusgarriarekin. 

Musikak ere izango du tokia astebukaera honetan Goierrin, Ataunen ze-
hazki. Organo Barrokoaren Nazioarteko IV. Jaialdiaren azken kontzer-
tua izango da San Martin elizan, larunbatean 20:00etan. 

Zorionak!
Enaitz Artola (5 urte). 

Ahuntzak zaintzea eta bonboa
jotzea gustatzen al zaizu? Muxu

handi bat etxekoen partetik.

AAgurrak

Hasi da garagardoaren jaia 
VILLABONA ]Atzo zabaldu zituen ateak Villabanako 14.
Garagardo Azokak. Urtero legez Txermingo Ikastola-
ko jolaslekuan atondu dute jaia eta 900 pertsonen-

tzako tokia dago bertan. Igandera bitarte, hortaz, 16
garagardo eta jaki desberdinak dastatzeko aukera
izango da. E. MAIZ

Jaiak
]Alegia. Karmen jaiak: 09:00etan
herriko txistularien eta trikitilarien
diana; 09:30ean Giroarte dultzai-
na taldearen diana; 11:00etan
Iraunkorrak txaranga; 12:30ean
Sutarri dantza taldea plazan;
16:00etan Umeen Santos Futbito
Torneoaren finala; 17:00etan
Haur Jaialdia eskolako atarian;
19:00etan Hortzmugaren Olympi-
kas 2012kale-antzerkia; 21:00etan
zahagiardo bateratua; 22:30ean
pilota partidak; 00:00etan Humus
eta We are Standard. 
Jai Alternatiboak: eguerdian herri
bazkaria; jarraian zahagiardoa eta
ordu txikitan gau elektronikoa.
]Asteasu. 20:00etan Santama-
ñako festen hasiera: Tranpazulo-

ren igoera eta txupinazoa botako
dute; 21:00etan herri afaria, ondo-
ren Kupela taldearekin erromeria
eta goizaldera txokolatea banatu-
ko dute.

Musika
]Tolosa. Mikel Andueza eta Iñaki
Salvadorren jazz kontzertua Fron-
ton kafetegian 23:00etan.

›› GUARDIAKO FARMAZIAK
]Tolosa. Tolosa, M. I. Kale Nagu-
sia, 7. 943 67 06 48.
]Lekunberri. Mendia, M. I. Aralar
kalea, 25. 112..

HITZAK ez du bere gain hartzen
egunkarian adierazitako esanen
eta iritzien erantzukizunik.


